
POLITIKKUR SÍÐA 10-12

Yvirlit 
yvir allar 
floks­
hopparar

KJAK SÍÐA 14

Ein 
miseydnað 
útbjóðing

Tað er eitt áhugavert stig, sum 
Javnaðarflokkurin hevur tikið við 
at tryggja seg ímóti, at sonevndir 
flokshopparar sleppa á listan.

Tað sum Javnaðarflokkurin hev­
ur broytt viðvíkjandi uppstilling er, 
at starvsnevndin í flokkinum skal 
góðkenna uppstillingarlistan hjá 
flokkinum, áðrenn hann verður 
latin inn.

Fyrr vóru valfeløgini suveren 
viðvíkjandi uppstilling. Í flestu 
flokkum fer uppstilling fram á 
uppstillingarfundi, har limir møta 
og atkvøða ímillum uppskotini til 
listan.

Áðrenn 2008, tá Føroyar var 
býtt sundur í sjey valdømi var tað 

soleiðis, at valfeløgini í teimum sjey 
valdømunum gjørdu av, hvør slapp 
á listan. 

Síðani Føroyar gjørdust eitt 
valdømi er tað eitt sindur ymiskt, 
hvønn leiklut valfeløgini hava havt. 
Í fleiri flokkum er tað soleiðis, at 
valfeløgini úti í ymsu økinum hava 
eitt ávíst tal av valevnum, sum tey 
fáa á endaliga listan.

Tá Javnaðarflokkurin 3. januar 
boðaði Kristini Michelsen frá, at 
hann ikki var partur av tingbólk­
inum og at hann ikki slapp at stilla 
uppaftur fyri flokkin, so brúkti 
flokkurin hesa nýggju regluna. Tí 
um støðan var sum áður, so kundi 
Kristin Michelsen møtt upp á upp­

stillingarfundi við ein ávísum tali 
av stuðlum og soleiðis blivið vald­
ur á listan. Tá hevði flokkurin einki 
kunnað gjørt við tað. 

Í øðrum flokkum hava vit sæð, 
at valevni, sum ikki slapp á listan 
hjá einum lokafelag, varð skotin 
upp av øðrum felag og kom á listan. 
Tað sama kundi til dømis Kristin 
Michelsen gjørt, men tað ber ikki 
til longur í Javnaðarflokkinum.

Listin av flokshopparum er 
longdur nógv seinastu árini. Talan 
er fyri tað mesta um fólk, sum 
fara úr einum flokki í annan. Tað 
sermerkta við Javnaðarflokkinum 
er, at flokkurin hevur tikið ímóti 
nógvum. Men Javnaðarflokkurin 

er eisini einasti flokkur, sum hevur 
koyrt tingfólk úr flokkinum. Tað 
hevur flokkurin gjørt tríggjar 
ferðir. Fyrstu ferð var í 1946, tá 
flokkurin eksluderaði Jákup í Ják­
upsstovu, sum varð valdur á ting í 

Vága valdømi í 1945. Tá han í 1946 
fór í part við Fólkaflokkinum í 
loysingarmálinum, varð hann eks­
kluderaður úr Javnaðarflokkinum. 

Aðru ferð var í 2013, tá Gerhard 
Lognberg varð koyrdur úr flokki­
num. Og triðju ferð var nú í 2019, tá 
Kristin Michelsen varð koyrdur úr 
flokkinum.

Spurningurin er so, um hendan 
útreinsan styrkir flokkin, ella um 
onnur tingfólk eisini fara at seta 
seg sjálvan fram um flokkin. 

UM AT HALDA SKIL Á TINGFÓLKI

Fríggjadagin 1. februar kl. 16 
til 18 letur ein søluframsýning 
upp við verkum eftir Amariel 
Norðoy í Galerie Focus í 
Lambagerði 1 í Havn.

Framsýningin er opin til 
14. februar: týsdag, mikudag 
og hósdag kl. 15 til 18. Eisini 
er opið eftir avtalu.

Á framsýningini eru m.a. 
keramisk verk, málningar, 
akvarellir og litografiir, íalt 
39 verk frá 19970’um og fram­

eftir. Harafturat er eitt stórt 
úrval av eldri og nýggjari lito­
grafium. Prísuppskot er við 
hvørt verk, men møguleiki er 
eisini at bjóða uppá keram­
isku verkini. 

Amariel Norðoy (f. 1945) 
var á Det Kongelige Danske 
Kunstakademi frá 1977 til 
1983, har hann, millum annað, 
fekk høvi at ganga á Mur og 
Rum har Robert Jacobsen 
var lærari, frá tí tíðini stava 

keramisku verkini sum  eru  
á hesari framsýningini.

Hesi somu árini bleiv 
Amariel Norðoy boðin at 
gera litografiir á UM-grafik 
í Keypmannahavn. Seinni 
hevur hann eisini gjørt lito­
grafiir á øðrum grafiskum 
verkstøðum. Eitt stórt úrval 
av ikki innrammaðum lito­
grafium eru á hesari fram­
sýningini.

Sýna fram privat savn 
í Gallerie Focus

Tríggjar ferðir Javnaðar­
flokkurin lúkað út í tingmanning

asdasds

Mikukvøldið 30. januar kl. 
19.30 verður aftur Miðvika 
í Hoyvíkar kirkju og tá fer 
Meinhard Bjartalíð, prestur, 
at hugleiða um danska 
sálmaskaldið Bernhard 
Severin Ingemann. Eisini 
verða sungnir nakrir av 
hansara sálmum.

Ingemann eigur átta 
sálmar í føroysku Sálma­
bókini og harafturat seks í 
Uppískoytinum til Sálma­
bókina.

Aftaná framløguna og 
felagssangin, verður farið 
niður í kirkjukjallaran til 
ein drekkamunn, og tá hava 
fólk eisini høvi at spyrja 

Meinhard Bjartalíð og at 
viðmerkja.

Ingemann, sum livdi 
frá 1789 til 1862, var lektari 
í donskum og bókmentum 
við Sorø Akademi. Millum 
hansara kendu verk eru 
"Morgensalmer til Brug for 
Eleverne i Sorøe Academies 
Skole" frá 1822 og "Morg­
ensange for Børn" frá 1837.

Ingemann í 
Hoyvíkar kirkju

Høvið verður at spyrja Meinhard Bjartalíð, prest, nærri um 
B. S. Ingemann í Hoyvíkar kirkju mikukvøldið

